
Sender vedlagt saksprotokoll med saksframlegg frå Nærøyfjorden verneområdestyre. 
  
Informasjon om klagerett 
Vedtaket kan klagast inn for Miljødirektoratet av partar i saka eller andre som har rettsleg 
klageinteresse med ein frist på 3 veker jf. forvaltningslova §§ 28 - 29. Klagen skal rettast til 
Miljødirektoratet, men sendast via verneområdestyret v/sekretariatet, som kan gje nærare 
opplysningar om klagerett og rett til å sjå saksdokument. 
 
 
 
Med helsing 
 
Trygve Skjerdal     Jorunn Vallestad 
Nærøyfjorden verneområdestyre    verneområdeforvaltar 
 
 
Dokumentet er elektronisk godkjent 
 
 
 
 
Kopi til: 
Aurland kommune    
SNO Aurland    
Statsforvaltaren i Vestland    

  Arkivsaksnr: 2021/2141-0 

 Sakshandsamar: Jorunn Vallestad 

Dato: 03.02.2021 

 
 
Utval Utvalssak Møtedato 
Nærøyfjorden verneområdestyre 16/21 08.02.2021 

 

Saksframlegg - Nærøyfjorden landskapsvernområde - 
Bakkavegen - Fetagata - Massedeponi - Vestland 
fylkeskommune 

 
 
 
Innstilling frå forvaltar 
 
Vestland fylkeskommune får løyve til å deponere rasmassar frå vegen mellom Gudvangen 
og bakka i eit massedeponi langs Bakkavegen, som vist i kart i denne saka.  
Løyve er gjeve med heimel i verneforskrifta for Nærøyfjorden landskapsvernområde, § 3 
punkt 1.3 e) og gjeld med følgjande vilkår: 
 

- Det skal berre deponerast rasmasse frå område i tilknyting til vegen mellom 
Gudvangen og Bakka. 

- Mengden masse skal avgrensast til det som er naudsynt for å gjere nødvendige 
utbetringar på vegen. 

- Området skal haldast ryddig og massen skal jamnast ut etter kvart som den blir 
deponert, slik at det ikkje blir liggande store steinhaugar langs vegen.  

- Det skal behaldast eit så bredt skogbelte som mogleg mot fjorden for å minske 
synlegheiten av inngrepet frå fjorden, minst 10-15 meter.  

- Nedste kant av fyllinga skal ha ei ujamn linje og fylgje terrenget, slik at det ser mest 
mogleg naturleg ut.  

- Eksisterande toppmassar/jordmassar skal lagrast og nyttast som toppdekke når 
arbeidet er sluttført.  

- Etter at anleggsarbeidet er avslutta skal området ryddast og revegeterast.   
- Arbeidet skal vere avslutta innan utgangen av 2026. Verneområdeforvaltar skal vere 

med på oppstart av arbeidet og sluttsynfaring. Verneområdestyret kan, etter samråd 
med tiltakshavar, gje nye pålegg til gjennomføring av planen dersom det under 
synfaring viser seg naudsynt av omsyn til landskapskvalitetane. 

Saksprotokoll i Nærøyfjorden verneområdestyre - 08.02.2021  
 
 
Handsaming i møte 
 
Vedtak i samsvar med innstilling frå forvaltar. 
 
Vedtak 
Vestland fylkeskommune får løyve til å deponere rasmassar frå vegen mellom Gudvangen 
og bakka i eit massedeponi langs Bakkavegen, som vist i kart i denne saka.  
Løyve er gjeve med heimel i verneforskrifta for Nærøyfjorden landskapsvernområde, § 3 
punkt 1.3 e) og gjeld med følgjande vilkår: 
 

- Det skal berre deponerast rasmasse frå område i tilknyting til vegen mellom 
Gudvangen og Bakka. 

- Mengden masse skal avgrensast til det som er naudsynt for å gjere nødvendige 
utbetringar på vegen. 

- Området skal haldast ryddig og massen skal jamnast ut etter kvart som den blir 
deponert, slik at det ikkje blir liggande store steinhaugar langs vegen.  

- Det skal behaldast eit så bredt skogbelte som mogleg mot fjorden for å minske 
synlegheiten av inngrepet frå fjorden, minst 10-15 meter.  

- Nedste kant av fyllinga skal ha ei ujamn linje og fylgje terrenget, slik at det ser mest 
mogleg naturleg ut.  

- Eksisterande toppmassar/jordmassar skal lagrast og nyttast som toppdekke når 
arbeidet er sluttført.  

- Etter at anleggsarbeidet er avslutta skal området ryddast og revegeterast.   
- Arbeidet skal vere avslutta innan utgangen av 2026. Verneområdeforvaltar skal vere 

med på oppstart av arbeidet og sluttsynfaring. Verneområdestyret kan, etter samråd 
med tiltakshavar, gje nye pålegg til gjennomføring av planen dersom det under 
synfaring viser seg naudsynt av omsyn til landskapskvalitetane. 

 
 
 
 
 
Saksopplysningar 
 
I samband med skredhendingar i Gudvangen/Bakka-området ynskjer Vestland 
fylkeskommune å etablere massedeponi for skredmassar ved Bakkavegen, Fv. 5623. Denne 
delen av vegen går gjennom Nærøyfjorden landskapsvernområde. Massedeponiet er tenkt 
etablert på nedsida av fylkesvegen ved hp1 3592m, sjå teikning under. Det vil vere behov for 
skogrydding der massedeponiet skal etablerast, men skogen nedst mot fjorden vil bli 
ståande som i dag.  
 
Det vil vere behov for å nytte gravemaskin for tilkomst til nedre del av området, der det må 
lagast ein voll av stadlege massar, slik at skredmassane blir liggane og ikkje sig ned mot 
fjorden. Over fleire år vil ein fylle opp magasinet med skredmasse. Når fyllinga er ferdig 

etablert og arbeidet fullført vil skråningar bli pynta til, vegen utvida og det vil bli vurdert behov 
for rekkverk.  
 
Arbeidet vil bli utført som tilsvarande massedeponi i Russeviki, langs den same vegen. Kor 
mange år det vil ta før arbeidet er ferdig avheng av kor mykje skredmassar som kjem.  
 
Dokument som bakgrunn for saka: 

 Søknad frå Vestland fylkeskommune, datert 01.02.2021.  
 
Søknaden vert vurdert etter:  

 Forskrift om vern av Nærøyfjorden landskapsvernområde av 08.11.2002  
 Naturmangfaldlova av 19.06.2009 
 Forvaltningsplan for Vestnorsk fjordlandskap delområde Nærøyfjorden, rapport nr. 1 - 

2008  

Bilde 1: Plassering av det nye massedeponiet 



 
 
 www.nasjonalparkstyre.no/Naroyfjorden/ Sakshandsamar Jorunn Vallestad Side 6 av 9 

 
Bilde 2: Utforming av det nye massedeponiet.  
 
Lovgrunnlaget 
 
Formålet i Nærøyfjorden landskapsvernområde er definert i verneforskrifta § 2: «Føremålet 
med Nærøyfjorden landskapsvernområde er å ta vare på eit vakkert og eigenarta natur- og 
kulturlandskap frå fjord til fjell i eit storfelt isbreutforma landskap med eit mangfald av plante- 
og dyreliv og der eit kulturlandskap med slåtteteigar, beitelandskap, stølsområde, gardsbruk 
og kulturminne, skapt gjennom aktiv landbruks-drift, utgjer ein vesentleg del av landskapets 
karakter».  

Nærøyfjorden landskapsvernområde er «verna mot alle inngrep eller tiltak som kan verke inn 
på landskapets art eller karakter» jf. verneforskrifta § 3 punkt 1.1. Dette gjeld t.d. «…bygging 
av vegar,…masseuttak, utfylling, planering og lagring av masse…» (jf. § 3 punkt 1.1. a)). 
 
Verneområdestyret kan gje løyve til «Utbetring og rassikring av vegen mellom Gudvangen og 
Bakka..» jf. verneforskrifta § 3 punkt 1.3 e). 
 
Etter naturmangfaldlova (nml) § 7 skal prinsippa i §§ 8-12 leggjast til grunn ved utøving av 
offentleg mynde, og det skal koma fram av vedtaket korleis prinsippa er vurdert og vektlagt i 
saka. 
 
Vurdering 
 
Det går stadig ras langs Bakkavegen, med påfylgjande behov for å reinske grøfter og 
deponere rasmassar. I utgangspunktet er deponering av rasmassar eit stort inngrep som bør 
skje utanfor landskapsvernområdet. I dette tilfellet kan det derimot vere fornuftig å deponere 
massane der det er omsøkt, fordi rasmassane kan brukast til å utbetre vegen.  
 
Bakkavegen er smal, og i svingen der det er søkt om å deponere massar hallar vegen litt 
nedover mot fjorden. Ved å bygge opp denne fyllinga med rasmassar er det mogleg å rette 
opp vegen og gjere svingen beinare. For dei som bur på bakka, samt dei mange besøkande, 
er det viktig med ein tryggare veg. I verneforskrifta for Nærøyfjorden landskapsvernområde 
er det eit eige punkt om at forvaltningsstyresmakta kan gje løyve til «utbetring og rassikring 
av vegen mellom Gudvangen og bakka og vegen til Jordalen.»  

Bilde 3: Vegen der det er planlagt massedeponi og utbetring. Foto Anbjørg Nornes 
 
Eit tilsvarande tiltak har blitt gjennomført i Russeviki, litt lenger innover vegen i retning 
Gudvangen. Der vart rasmasse deponert frå 2009 til 2018, då  prosjektet vart sluttført. 
Resultatet til slutt vart bra, med god tilpassing til landskapet, samtidig som vegen vart 
utbetra. Ved arbeidet i Russeviki var det eit problem med at rasmassen vart liggande i store 
haugar over lengre tid før fyllingen vart jamna ut, noko som var skjemmande for landskapet. 
For å unngå dette blir det i denne saka stilt vilkår om at rasmassane skal jamnast ut etter 
kvart som dei blir deponert.  
 
Det er ikkje registrert nokon trua artar eller naturtypar akkurat der rasmassane skal 
deponerast. Elles er rasmarkene langs Bakkavegen viktige leveområde for fleire trua 
sommarfuglartar. Det er i hovudsak skog der deponiet skal lagast, og det er ikkje sannsynleg 
at det vil påverke leveområdet til dei trua sommarfuglane nemneverdig. 
Kunnskapsgrunnlaget er vurdert som godt for å vurdera denne saka, jf. nml § 8. Føre-var-
prinsippet jf. nml. § 9 er difor ikkje vektlagt i saka. 
 
Landskapet i Nærøyfjordområdet er prega av aktive geologiske prosessar med rasmarker og 
rasvifter. Naturlege skred og dei livsmiljø som dei skapar er viktige for landskap og artar, og 

er eit av føremåla med vern av Nærøyfjorden landskapsvernområdet. Dette er i tillegg ein av 
dei viktigaste kriteria for innskriving på UNESCO si verdsarvliste for naturområde. For 
eksisterande vegar er omsynet til tryggleiken vektlagt i vernereglane. Det er god tilgang på 
urørte naturlege skredløp i området, og tiltak på eksisterande vegar vil i mindre grad auke 
den samla belastninga på økosystemet jf. nml. § 10. I anleggsperioden vil inngrepet kunne 
vere synleg frå fjorden, men skogen som veks mellom vegen og fjorden vil dempe innsynet 
frå fjorden. Ved å dekke fyllingen med stadeigen masse etter at arbeidet er sluttført vil 
naturleg, stadeigen vegetasjon komme tilbake igjen. Forvaltar vurderer planane som bra 
tilpassa miljøet, jf. nml. § 12. Tiltaket vil lite truleg føre til skade på naturmangfaldet, og nml. 
§ 11 er difor ikkje vurdert i denne saka. 
 
I søknaden frå fylkeskommunen er det ikkje sett ein sluttdato for tiltaket. Tiltaket bør 
gjennomførast så raskt det er mogleg med tilgjengelege rasmassar slik at området ikkje vert 
eit anleggsområde i lang tid. Forvaltar har difor i innstillinga sett frist til 2026 med å 
ferdigstille arbeidet. 
 
På bakgrunn av vurderingar etter naturmangfaldlova §§ 8 – 12, og verneforskrifta for 
Nærøyfjorden landskapsvernområde, rår forvaltar til at Vestland fylkeskommune får løyve til 
å deponere massar i ønska område, i den utstrekning som skal til for å gjere nødvendige 
utbetringar på vegen.   
 
 
 
 
 
 
 
 
 
 
 
 
 
 
 
 
 
 
 
 
 
 


